
 «Айылгы» - уһуйаан иитээччитэ
Остуоруйа ис хоһоонунан киэргэтиллибит саала.
Ыытааччы:                            Хас сыл ахсын биһиэхэ 

Тиийэн кэлэр дьол- үөрүү,
Кэтэһиилээх Саҥа дьыл.

Килэбэчигэс киэргэллээх,
Күлүмүрдэс харыйалаах,
Элбэх-элбэх кэһиилээх.

Ыытааччы:  Саҥа  дьылбыт  сандаарда.  Көрүҥ,  күлүҥ,  үөрүҥ,  бука  бары  биһигини 
кытта бииргэ буолуҥ остуоруйа аптаах дойдутугар.

Музыка тыаһыыр,быыс арыллар.Оҕонньор,эмээхсин олороллор .
О5онньор:  Саҥа  дьылбыт  буолара  бэрт  кыра  хаалла  колобуокта  астаан  кул  эрэ 

эмээхсин.
Эмээхсин: Ээ, бу кэлэр Саҥа сылы көрсөргө астаан буоллаҕа. Ампаарбар тахсан бурдук 

киллэрэн  астыам (эмээхсин  сиппийэн,  тиэстэ  охсон  колобуок  астыыр,  түннүккэ  сойута 
уурар.Оҕонньор сүгэтин ылан мас мастыы барар).

Колобуок: Оҕонньордоох эмээхсин миигин сии иликтэринэ, ойуурга баран дьаарбайан 
кэлиэххэ. 

Ыытааччы:  Колобуок  түннүктэн  ыстанан  түһэн,  суол  устун  үҥкүүлүү  үҥкүүлүү 
төкүнүйэ турда уонна ырыа аргыстанна:

Колобуок:                                  Мин колобуокпун, колобуокпун,
Бөрүөктэн минньигэспин,

Бэрэскиттэн, коржиктан сымнаҕаспын,
Миигиттэн ордук минньигэс туох да суох!

Ыытааччы: Ол баран иһэн аара суолга куобаҕы көрсөр (куобах үҥкүүлүүр).
-Тыый, минньигэс да сыт кэлэр! Эн кимҥиний? – диэн ыйытта куобах;
-Мин колобуокпун.
-Тиэстэҥ туох начыыҥкалааҕый?
-Туох да начыыҥкам суох, аҥардас бурдуктан буһарыллыбытым.
-Пахай, мин хаппыысталаах эрэ бурдук аһы сиибин.
-Оччоҕуна  мин  эйиэхэ  сөп  тубэспэт  буоллаҕым  –  диэн  баран  Колобуок  салгыы 

төкүнүйэ турда.
Баран иһэн бөрөнү көрсөр (бөрө үҥкүүлүүр)
-Минньигэс да сыт кэлэр, аһыахпын баҕардым. Начыыҥкаҥ тугуй? – диэн ыйытта бөрө.
-Аҥардас бурдуктан буһарыллыбытым.
-Пахай, эттээх эбитиҥ буоллар сиэм этэ (бөрө салбанар).
-  Оччоҕо  мин  эйиэхэ  табыгаһа  суох  ас  буоллаҕым –  диэн  баран  Колобуок  салгыы 

төкүнүйэр.
Эмискэ саһылга кэтиллэ түһэр.
-Наһаа да минньигэс сыт кэлэр, начыыҥкаҥ тугуй?
-Суох бурдуктан эрэ оҥоһуллубутум.
-Оо дьэ, куурусса эттээх эбитэ буоллар сиэн кэбиһиэм этэ. (салбанар)
Колобуок ыллыыр:
-Мин Колобуокпун,колобуокпун
Бөрүөктэн минньигэспин
 Бэрэскиттэн,коржиктан сымнаҕаспын,
Миигиттэн ордук
 Минньигэс туох да суох.



Эһэ тахсан кэлэр.(үҥкүүлүүр)
-Саһарчы буһан, минньигэһиин
-Начыыҥкаҥ тугуй?
-Аҥардас бурдук эрэ.
-Оо, малиналаах бурдук аһы сөбүлээн сиибин.
Колобуок үөрэн эккирии түһэр: -Хата, миигин ханнык да кыыл сиэбэтэ! Саҥа дьыллыы 

оҕонньордоох,эмээхсиҥҥэ бардым.(музыканан сүүрэн тахсар).
Кыыллар,  колобуок,оҕонньор,эмээхсин  киирэн  флешмоб  үҥкүүлүүллэр, 

хоробуоттууллар.
Ыытааччы:
Куучур -хаачыр үктэнэн
Кырыа хаарын тэбэнэн
Моруос оҕонньор тиийэн кэллэ. (музыка тыаһынан Тымныы оҕонньор киирэр).
Тымныы оҕонньор саҥата:
-Дорооболоруҥ оҕолор, ыалдьыттар!
Саҥа кэрэ дьылбыт
Саҥа үтүө дьолбут
Көмүс кыырпах күнэ
Күлүм -салым үүннэ.
Эйэ, доҕор элбээтин
Илгэ быйаҥ дэлэйдин
Кэрэ кэскил кэҥээтин
Норуот дьоло чиҥээтин.
Саргылаах Саҥа дьылынан итии-истиҥ эҕэрдэ!
Чэйиҥ  эрэ,  мааны  харыйабыт  тула  туран  ыллыаҕыҥ,  үҥкүүлүөҕүҥ.  (Көрдөөх 

оонньуулар, эҕэрдэ ырыа-хоһоон,куонкурустар).
Ыытааччы:
-Күүтүүлээх бу киэһэҕэ
Күндү эһээбит
Ыраахтан айаннаан, кэһиилэрин түҥэтиэ. (уһуйаан оҕолоругар бэлэхтэри туттарыы)
Ыытааччы: Бүгүн үтүө дьыл,
Кэтэһиилээх сыл,
Үөрүүтүн тэҥҥэ
Бар дьоҥҥо биэрдэ!
Сырдык санааннан саҕалыаххайыҥ,
Саҥа кэрэ күн
Саҥалыы тыктын,
Сиргэ дьол - үөрүү сириэдийиэхтин!
Саргылаах күммүт сандаарыйыахтын!
Аралдьытыы манан бүтэр.


